
  ძალადობის სახეები:
ფიზიკური ძალადობა - ცემა, წამება, ჯანმრთელობის დაზიანება, 
თავისუფლების უკანონო აღკვეთა ან სხვა ისეთი მოქმედება, რომელიც იწვევს 
ფიზიკურ ტკივილს ან ტანჯვას; ჯანმრთელობის მდგომარეობასთან 
დაკავშირებული მოთხოვნების დაუკმაყოფილებლობა, რაც იწვევს 
მსხვერპლის ჯანმრთელობის დაზიანებას ან სიკვდილს.

ფსიქოლოგიური ძალადობა - შეურაცხყოფა, შანტაჟი, დამცირება, 
მუქარა ან სხვა ისეთი მოქმედება, რომელიც იწვევს ადამიანის პატივისა და 
ღირსების შელახვას.

იძულება - ადამიანის ფიზიკური ან ფსიქოლოგიური იძულება, შეასრულოს 

ან არ შეასრულოს მოქმედება, რომლის განხორციელება ან რომლისგან თავის 
შეკავება მისი უფლებაა, ანდა საკუთარ თავზე განიცადოს თავისი 
ნება-სურვილის საწინააღმდეგო ზემოქმედება.

სექსუალური ძალადობა - სქესობრივი კავშირი ძალადობით, 
ძალადობის მუქარით ან მსხვერპლის უმწეობის გამოყენებით; სქესობრივი 
კავშირი ან სექსუალური ხასიათის სხვაგვარი მოქმედება ან გარყვნილი 
ქმედება არასრულწლოვანის მიმართ.

ეკონომიკური ძალადობა - ქმედება, რომელიც იწვევს საკვებით, 
საცხოვრებელი და ნორმალური განვითარების სხვა პირობებით 
უზრუნველყოფის, საკუთრებისა და შრომის უფლებების განხორციელების, 
აგრეთვე თანასაკუთრებაში არსებული ქონებით სარგებლობისა და კუთვნილი 
წილის განკარგვის უფლების შეზღუდვას.

არასრულწლოვანის კანონიერი ინტერესების უგულებელყოფა 
- მშობლის (მშობლების), სხვა კანონიერი წარმომადგენლის ან/და სხვა 
პასუხისმგებელი პირის მიერ არასრულწლოვანის ფიზიკური და 
ფსიქოლოგიური საჭიროებების დაუკმაყოფილებლობა, საფრთხისაგან 
დაუცველობა, საბაზისო განათლების უფლების შეზღუდვა, დაბადების 
რეგისტრაციის, სამედიცინო და სხვა მომსახურებებით სარგებლობისათვის 
აუცილებელი მოქმედებების განუხორციელებლობა, თუკი მშობელს 
(მშობლებს), სხვა კანონიერ წარმომადგენელს ან/და სხვა პასუხისმგებელ 
პირს აქვს (აქვთ) სათანადო ინფორმაცია და შესაძლებლობა და ხელი 
მიუწვდება (მიუწვდებათ) შესაბამის მომსახურებაზე.

ქალთა მიმართ ძალადობის ან/და ოჯახში ძალადობის ფაქტზე ოპერატიული 
რეაგირებისათვის უფლებამოსილი ორგანოს მიერ მსხვერპლის დაცვისა და 
მოძალადის გარკვეული მოქმედებების შეზღუდვის უზრუნველსაყოფად 
შესაძლებელია დროებითი ღონისძიების სახით გამოიცეს შემაკავებელი 
ორდერი ან დამცავი ორდერი.

შემაკავებელი ორდერი - არის პოლიციის უფლებამოსილი 
თანამშრომლის მიერ გამოცემული (1 თვემდე) აქტი, რომლითაც 
განისაზღვრება ქალთა მიმართ ძალადობის ან/და ოჯახში ძალადობის 
შემთხვევაში მსხვერპლის დაცვის დროებითი ღონისძიებები. შემაკავებელი 
ორდერი გამოიცემა საქართველოს შინაგან საქმეთა მინისტრის ბრძანებით 
დამტკიცებული შემაკავებელი ორდერის ოქმით განსაზღვრული რისკების 
შეფასების კითხვარის საფუძველზე. 

დამცავი ორდერი - არის პირველი ინსტანციის სასამართლოს 
(მოსამართლის) მიერ ადმინისტრაციული სამართალწარმოების წესით 
გამოცემული აქტი, რომლითაც განისაზღვრება მსხვერპლის დაცვის 
დროებითი ღონისძიებები.

დამცავი და შემაკავებელი ორდერები

თავშესაფარი და კრიზისული ცენტრი  ძალადობის მსხვერპლს/დაზარალე- 
ბულს/სავარაუდო მსხვერპლს უზრუნველყოფს შემდეგი მომსახურებებით:

    ფსიქოლოგიურ–სოციალური დახმარება/ რეაბილიტაცია;
    სამედიცინო მომსახურების ორგანიზება/მიღება;
    სამართლებრივი დახმარება (მათ შორის, სასამართლო და  
    სამართალდამცავ ორგანოებში წარმომადგენლობა);
    დროებითი სადღეღამისო საცხოვრისი თავშესაფარში (მხოლოდ   
    მსხვერპლისთვის/დაზარალებულისთვის) ან თბილისის კრიზისულ 
    ცენტრში - ასევე სავარაუდო მსხვერპლისთვის);  
    საჭიროების შემთხვევაში, თარჯიმნის მომსახურება;
    საჭიროების შემთხვევაში, სხვა მომსახურება.

ტრეფიკინგი

  ოჯახში ძალადობა ან/და ქალთა მიმართ   
  ძალადობა:
ოჯახში ძალადობა გულისხმობს ოჯახის ერთი წევრის მიერ მეორის 
კონსტიტუციური უფლებებისა და თავისუფლებების დარღვევას 
უგულებელყოფით ან/და ფიზიკური, ფსიქოლოგიური, ეკონომიკური, 
სექსუალური ძალადობით ან იძულებით;

ოჯახის წევრად განიხილება დედა, მამა, პაპა, ბებია, მეუღლე, 
არარეგისტრირებულ ქორწინებაში მყოფი პირი, შვილი (გერი), მინდობით 
აღსაზრდელი, მინდობით აღმზრდელი (დედობილი, მამობილი), 
დედინაცვალი, მამინაცვალი, შვილიშვილი, და, ძმა, მეუღლის მშობელი, 
არარეგისტრირებულ ქორწინებაში მყოფი პირის მშობელი, შვილის მეუღლე 
(მათ შორის, არარეგისტრირებულ ქორწინებაში მყოფი), ყოფილი მეუღლე, 
წარსულში არარეგისტრირებულ ქორწინებაში მყოფი პირი, მეურვე, 
მზრუნველი, მხარდამჭერი, მეურვეობისა და მზრუნველობის ქვეშ მყოფი 
პირი, მხარდაჭერის მიმღები, აგრეთვე პირები, რომლებიც მუდმივად ეწევიან 
ან ეწეოდნენ ერთიან საოჯახო მეურნეობას;

ქალთა მიმართ ძალადობა გულისხმობს საზოგადოებრივ თუ პირად 
ცხოვრებაში ქალების მიმართ გენდერული ნიშნით ჩადენილი 
ძალადობისათვის დამახასიათებელ ყველა ქმედებას, რომელთაც შედეგად 
მოჰყვება ან შეიძლება მოჰყვეს ქალებისთვის ფიზიკური, ფსიქოლოგიური ან 
სექსუალური ტანჯვის ან ეკონომიკური ზიანის მიყენება, მათ შორის, ასეთი 
ქმედებების ჩადენის მუქარა, ქალების იძულება ან მათთვის თავისუფლების 
თვითნებური აღკვეთა.

სსიპ სახელმწიფო ზრუნვისა და ტრეფიკინგის 
მსხვერპლთა, დაზარალებულთა დახმარების 
სააგენტოს ფარგლებში ფუნქციონირებს 
თავშესაფრები და კრიზისული ცენტრები, 
რომლებიც მხარდაჭერის მომსახურებებს 
აწვდიან იმ ადამიანებს (ბავშვებთან ერთად), 
რომლებმაც განიცადეს: ოჯახში ძალადობა 
ან/და ქალთა მიმართ ძალადობა ან/და 
სექსუალური ხასიათის ძალადობა  ან/და 
ადამიანით ვაჭრობა (ტრეფიკინგი).



კრიზისული ცენტრი - ძალადობა გამოვლილი ადამიანების დაცვის, 
დახმარებისა და რეაბილიტაციის მიზნით შექმნილი დღის მომსახურების 
დაწესებულება, სადაც მომსახურებების მიღება შესაძლებელია ყოველდღე, 
შაბათ–კვირის და უქმე დღეების გარდა. სამუშაო საათები: 09:00-18:00 სთ. 
მხოლოდ თბილისის კრიზისულ ცენტრს აქვს სადღეღამისო საცხოვრისით 24 
საათიანი მომსახურება. 

ცენტრების მომსახურებები ხელმისაწვდომია შემდეგ ქალაქებში: თბილისი, 
გორი, ქუთაისი, მარნეული და ოზურგეთი.

თავშესაფარი - ძალადობის მსხვერპლთა/დაზარალებულთა დაცვის, 
დახმარებისა და რეაბილიტაციის მიზნით შექმნილი მომსახურების 
დაწესებულება, რომელიც ძალადობის მსხვერპლებს  უზრუნველყოფს 
ადეკვატური, უსაფრთხო, დაცული დროებითი საცხოვრებელი (სადღეღამისო 
საცხოვრისი) გარემოთი და მხარდაჭერის მომსახურებებით. 

თბილისში ფუნქციონირებს სექსუალური ძალადობის მსხვერპლი ბავშვების 
ფსიქოლოგიურ-სოციალური მომსახურების ცენტრი. ცენტრი უზრუნველყოფს 
სექსუალური ხასიათის ძალადობის სავარაუდო მსხვერპლი/მსხვერპლი/ 
დაზარალებული ბავშვების ფსიქოლოგიურ-სოციალურ მომსახურებას (მოკლე 
და გრძელვადიანი რეაბილიტაცია).

  ძალადობის ფაქტზე ოპერატიული რეაგირებისთვის დარეკეთ

საქართველოს შინაგან საქმეთა სამინისტროს
საზოგადოებრივი უსაფრთხოების მართვის ცენტრის ცხელი ხაზი: 

სსიპ სახელმწიფო ზრუნვისა და ტრეფიკინგის 

მსხვერპლთა, დაზარალებულთა დახმარების სააგენტო 

ძალადობის მსხვერპლთა დახმარების ცხელი ხაზი: 

116 006
ძალადობის საკითხებზე კონსულტაციის მიღება შესაძლებელია 9 ენაზე:

ქართულ, ინგლისურ, უკრაინულ, რუსულ, აზერბაიჯანულ, სომხურ, თურქულ, 
სპარსულ და არაბულ ენებზე.

ბავშვთა ცხელი ხაზი: 

1 1 1
საკონსულტაციო ცხელი ხაზები ფუნქციონირებს 24 საათის განმავლობაში, 
კვირაში 7 დღე. ზარი უფასოა, კონფიდენციალურობა დაცულია.  

მისამართი: მიხეილ ასათიანის ქუჩა 9; ქ.თბილისი.

გორი ქუთაისი

მარნეული

ოზურგეთი
თბილისი

ძალადობის წინააღმდეგ 
არსებული სახელმწიფო 
სერვისები

პუბლიკაცია დამზადებულია ევროკავშირის და Worls Vision საფრანგეთის მხარდაჭერით. 
მის შინაარსზე პასუხისმგებელია World Vision საქართველო და შესაძლოა, რომ იგი არ 

გამოხატავდეს ევროკავშირის შეხედულებებს.


